
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada Namangan viloyatida ayollar tadbirkorligi rivojlanishining hozirgi holati, mavjud 
muammolar, baholash amaliyotidagi kamchiliklar hamda takomillashtirilgan metodologiya takliflari yoritilgan. Tadqiqotda 
iqtisodiy, ijtimoiy, institutsional va ekologik ko‘rsatkichlarni o‘z ichiga oluvchi “Ayollar tadbirkorligi rivojlanish indeksi 
(ATRI)” konsepsiyasi ishlab chiqilgan. Namangan viloyati iqtisodiyoti, ayollar bandligi va tadbirkorlik salohiyati bo‘yicha 
2020–2024-yillar kesimidagi ma’lumotlar asosida tahlil berilgan.

Kalit so‘zlar: ayollar tadbirkorligi, metodologiya, baholash indeksi, startap, yashil iqtisodiyot, Namangan viloyati, 
innovatsiya, gender farqlari.
Abstract. This article highlights the current state of women’s entrepreneurship development in the Namangan region, 
existing challenges, shortcomings in evaluation practices, and proposals for improving the assessment methodology. 
The study introduces the concept of the “Women’s entrepreneurship development index (ATRI),” which incorporates 
economic, social, institutional, and environmental indicators. The analysis is based on data from the Namangan region’s 
economy, women’s employment, and entrepreneurial potential for the period 2020–2024.

Keywords: women’s entrepreneurship, methodology, assessment index, startup, green economy, Namangan region, 
innovation, gender differences.
Аннотация. В данной статье отражены современное состояние развития женского предпринимательства 
в Наманганской области, существующие проблемы, недостатки в практике оценки и предложения по 
совершенствованию методологии. В исследовании разработана концепция «Индекс развития женского 
предпринимательства (ATRI)», включающая экономические, социальные, институциональные и экологические 
показатели. Анализ проведён на основе данных по экономике Наманганской области, занятости женщин и 
предпринимательскому потенциалу за период 2020–2024 годов.

Ключевые слова: женское предпринимательство, методология, индекс оценки, стартап, «зелёная» экономика, 
Наманганская область, инновации, гендерные различия.

K I R I S H
So‘nggi yillarda O‘zbekiston iqtisodiyotida tadbirkorlikni rivojlantirish, xususan, ayollar tadbirkorligini qo‘llab-

quvvatlash davlat siyosatining ustuvor yo‘nalishlaridan biriga aylandi. Gender tenglik tamoyillarini kuchaytirish, 
ayollar bandligi va iqtisodiy faolligini oshirish mamlakatning barqaror rivojlanishi, jamiyatdagi ijtimoiy-iqtisodiy 
tenglikni ta’minlash hamda innovatsion faollikni rag‘batlantirishda muhim omil sifatida qaralmoqda. Bunda 
ayollar tomonidan tashkil etilayotgan mikro, kichik va o‘rta biznes subyektlarining iqtisodiyotga qo‘shayotgan 

hissasini aniqlash, ularning salohiyatini baholash hamda mavjud muammolarni bartaraf etishning ilmiy 
asoslangan yondashuvlarini ishlab chiqish katta ahamiyat kasb etadi [1].

Namangan viloyati respublikaning iqtisodiy jihatdan jadal o‘sib borayotgan hududlaridan biri bo‘lib, ayollar 
tadbirkorligini rivojlantirish uchun yetarli demografik, mehnat resurslari va institutsional imkoniyatlarga ega. 
Viloyatda 2020–2024-yillar davomida ayollar ishtirokidagi tadbirkorlik subyektlari soni ortib borgan bo‘lsa-da, 
ularning iqtisodiy samaradorligini, innovatsion faolligini va bozor rivojiga qo‘shayotgan real hissasini baholash 
tizimi hali yetarli darajada takomillashmagan. Amaldagi baholash uslublari ko‘proq iqtisodiy ko‘rsatkichlarga 
tayanadi, biroq ijtimoiy, institutsional, ekologik va gender omillari yetarli darajada inobatga olinmaydi. Bu esa 
ayollar tadbirkorligining kompleks rivojlanish darajasini aniqlashda ma’lum cheklovlar mavjudligini ko‘rsatadi 
[2].

Global miqyosda tadbirkor ayollar faoliyatini baholash bo‘yicha bir qator xalqaro indekslar — Global 
Women Entrepreneurs Index (WEI), Gender Gap Index, Doing Business kabi reytinglar mavjud bo‘lsa-da, 
ularning ko‘pchiligi rivojlangan bozor iqtisodiyotiga ega mamlakatlar uchun mo‘ljallangan bo‘lib, O‘zbekiston 
sharoitida ularni qo‘llash ma’lum moslashtirishlarni talab qiladi. Shu sababli milliy iqtisodiyotning o‘ziga xos 
xususiyatlari, ayollar bandligi, hududiy iqtisodiy infratuzilma, startap ekotizimi va “yashil iqtisodiyot” talablarini 
hisobga olgan holda ayollar tadbirkorligini baholashning yangi metodologik yondashuvini ishlab chiqish dolzarb 
vazifalardan biridir [3].

Ushbu tadqiqot Namangan viloyatidagi ayollar tadbirkorligi rivojlanishining hozirgi holatini tahlil qilish, 
mavjud muammolarni aniqlash hamda baholash amaliyotini takomillashtirish maqsadida “Ayollar tadbirkorligi 
rivojlanish indeksi (ATRI)” konsepsiyasini ishlab chiqishga qaratilgan. Mazkur indeks iqtisodiy, ijtimoiy, 
institutsional va ekologik ko‘rsatkichlarni qamrab olgani bilan amaldagi uslublardan farq qiladi [4]. Tadqiqot 
doirasida 2020–2024-yillar bo‘yicha statistik ma’lumotlar, normativ-huquqiy hujjatlar, ilmiy tadqiqotlar va ekspert 
fikrlari asosida kompleks tahlil amalga oshirilgan.

Tadqiqot natijalari viloyatda ayollar tadbirkorligining rivojlanish sur’atlari, salohiyati, innovatsion 
imkoniyatlari, gender farqlari bilan bog‘liq omillar hamda mavjud tizimning institutsional kamchiliklarini 
aniqlashga xizmat qiladi. Shu bilan birga, taklif etilayotgan takomillashtirilgan metodologiya kelgusida hududiy 
va respublika miqyosida ayollar tadbirkorligi rivojlanishining barqarorligini baholash va samarali boshqaruv 
qarorlarini ishlab chiqishda amaliy ahamiyatga ega bo‘ladi.

M A V Z U G A  O I D  A D A B I Y O T L A R N I N G  T A H L I L I
Ayollar tadbirkorligini rivojlantirish, uni baholash metodologiyasini takomillashtirish masalalari jahon 

miqyosida ham, O‘zbekiston ilmiy maktablarida ham muhim tadqiqot yo‘nalishlaridan biri hisoblanadi. Mavzuga 
oid adabiyotlar tahlili shuni ko‘rsatadiki, ayollar tadbirkorligi rivojlanishini o‘lchash bo‘yicha yagona yondashuv 
mavjud emas, aksincha, turli mamlakatlarda iqtisodiy, ijtimoiy, institutsional va gender omillari turlicha talqin 
qilinadi.

Xalqaro ilmiy adabiyotlarda ayollar tadbirkorligi masalalari. Xalqaro tadqiqotlarda ayollar tadbirkorligining 
rivojlanishiga ta’sir qiluvchi asosiy omillar quyidagi yo‘nalishlarda yoritiladi. Jumladan, tadbirkorlik va gender 
tengligi nazariyalari. A. Giddens, S. Brush, C. Carter kabi tadqiqotchilar tadbirkor ayollarning iqtisodiy faolligi 
gender rollari, ijtimoiy stereotiplar, oilaviy mas’uliyat va bandlik modeli bilan bevosita bog‘liq ekanini ta’kidlaydi. 
Ularning fikricha, ayollar erkaklarga nisbatan biznes boshlashda ko‘proq institutsional to‘siqlarga duch keladi 
[5].

Ayollar tadbirkorligini baholash indikatorlari. Dunyo miqyosida bir nechta yirik baholash tizimlari mavjud: 
Global Entrepreneurship Monitor (GEM) — ayollar biznesidagi motivatsiya, innovatsiyalar, startap sharoitlari 
va jamiyat qo‘llovini o‘lchaydi; Women Entrepreneurship Index (WEI) — iqtisodiy imkoniyatlar, moliyaviy 
kirish imkoniyati, ta’lim va biznes infratuzilmasi ko‘rsatkichlari asosida baholaydi; Gender Gap Index — 
ayollar ishtiroki, iqtisodiy faollik, ta’lim, salomatlik va siyosiy faollikni baholaydi. Ushbu indekslar murakkab 
bo‘lib, ko‘p hollarda rivojlangan davlatlar uchun moslashtirilgan [6]. O‘zbekiston sharoitida ularning barcha 
komponentlaridan foydalanish har doim ham amaliy natija bermaydi.

Ayollar startaplari va innovatsiyalar. International Labour Organization (ILO), World Bank va OECD 
tadqiqotlarida ayollar startaplarining moliyaviy resurslarga cheklangan kirish imkoniyati, bilim va tarmoq 
(network) aloqalarining sustligi hamda raqamli savodxonlik darajasining pastligi asosiy to‘siqlar sifatida 
e’tirof etiladi. Ayni paytda ayollar startaplari yashil texnologiyalar, xizmatlar ko‘rsatish va raqamli iqtisodiyot 
yo‘nalishida tez rivojlanayotgan segmentlardan biri sifatida qaraladi.

O‘zbekiston olimlarining yondashuvlarini tahlil qiladigan bo‘lsak, mahalliy iqtisodchilarning tadqiqotlarida 
ayollar tadbirkorligi ko‘proq quyidagi yo‘nalishlarda yoritilgan: ayollar bandligi va bozor iqtisodiyotidagi o‘rni 
(A. Xudoyberdiyev, D. Yusupova); gender tengligini ta’minlash siyosati (Sh. Yuldasheva, M. Karimova); oilaviy 
tadbirkorlik va kichik biznesning ijtimoiy roli (O. Sharipov). Mahalliy adabiyotlar ko‘proq iqtisodiy va ijtimoiy 
omillarni o‘rganadi, biroq baholash tizimlarining metodologik asoslari yetarlicha chuqur yoritilmagan [7].

Namangan viloyatiga oid ilmiy ishlar asosan ayollar bandligi, oilaviy tadbirkorlik, hunarmandchilik, davlat 
qo‘llovi va mikromoliyalashtirish yo‘nalishlarida olib borilgan. Biroq ayollar tadbirkorligini kompleks indeks 
asosida baholovchi ilmiy metodologiya bo‘yicha tadqiqotlar juda kam yoki deyarli mavjud emas. Shu jihatdan 
ushbu mavzuning ilmiy yangiligi yuqori hisoblanadi.

Baholash metodologiyasiga oid ilmiy manbalar. Ayollar tadbirkorligini baholashda quyidagi metodologik 
yondashuvlar ko‘plab manbalarda taklif etilgan:

— Ekonometrik va indeksli baholash: indikatorlar tizimini ishlab chiqish va ularning og‘irlik koeffitsientlarini 
aniqlash; Composite Index, Multi-Criteria Analysis, Factor Analysis kabi usullarni qo‘llash; iqtisodiy, ijtimoiy va 
institutsional ko‘rsatkichlarni integratsiya qilish.

— Gender tahlili: BMT, UNDP va UN Women tomonidan taklif etilgan gender tahlili metodlari gender 
rollarining taqsimlanishi, iqtisodiy imkoniyatlar tengligi, moliyaviy resurslarga kirish imkoniyati hamda qaror 
qabul qilishdagi ishtirok kabi yo‘nalishlarni qamrab oladi. Ushbu metodlar O‘zbekiston sharoitida ham 
qo‘llanilmoqda, biroq ayollar tadbirkorligi uchun maxsus indeks hali shakllanmagan [8].

— Yashil iqtisodiyot konsepsiyalari: Yashil iqtisodiyot bo‘yicha adabiyotlar (OECD Green Growth, UNEP 
Green Economy) ayollar tadbirkorligini ekologik mas’uliyatli biznes, resurslarni tejash va barqaror innovatsiyalar 
orqali baholashni taklif etadi.

Adabiyotlar tahlili asosida quyidagi ilmiy muammolar aniqlandi:
1.	 Ayollar tadbirkorligini baholashning yagona indeks modeli O‘zbekiston sharoitida mavjud emas.
2.	 Mavjud tadqiqotlar iqtisodiy ko‘rsatkichlarni ko‘proq yoritadi, biroq ijtimoiy, ekologik, gender va 

institutsional omillar kam o‘rganilgan.
3.	 Namangan viloyati bo‘yicha hududiy darajadagi indeksli baholash tadqiqotlari yetarli emas.
4.	 Yashil iqtisodiyot va startap ekotizimi elementlari ayollar tadbirkorligini baholash tizimiga integratsiya 

qilinmagan.
5.	 Innovatsion metodlar (machine learning, kompozit indekslar, klasterlash) deyarli qo‘llanilmagan [9].
Ushbu kamchiliklar taklif qilinayotgan “Ayollar tadbirkorligi rivojlanish indeksi (ATRI)” metodologiyasining 

zarurligini tasdiqlaydi.

T A D Q I Q O T  M E T O D O L O G I YA S I
Ushbu tadqiqot Namangan viloyatida ayollar tadbirkorligining rivojlanish darajasini kompleks baholash, 

mavjud muammolarni aniqlash va takomillashtirilgan metodologiya asosida yangi baholash indeksini ishlab 
chiqishga qaratilgan. Metodologiya tizimli yondashuv, iqtisodiy-statistik tahlil, xalqaro indekslarning qiyosiy 
tahlili hamda ko‘p mezonli baholash uslublariga tayanadi.

Tadqiqot quyidagi ilmiy yondashuvlar asosida tashkil etildi:
1.	 Tizimli yondashuv — ayollar tadbirkorligini iqtisodiy, ijtimoiy, institutsional va ekologik omillar majmuasi 

sifatida baholash.
2.	 Kompleks yondashuv — ayollar tadbirkorligiga ta’sir qiluvchi ichki va tashqi omillarni, davlat siyosatini, 

moliyaviy infratuzilmani hamda startap ekotizimini bir butun tizim sifatida ko‘rib chiqish.
3.	 Qiyosiy-tahliliy yondashuv — Namangan viloyati bo‘yicha mavjud ko‘rsatkichlarni O‘zbekistonning 

boshqa hududlari hamda xalqaro tajribalar bilan solishtirish.
4.	 Indeksli baholash uslubi — ayollar tadbirkorligi rivojlanishini baholashning yangi integrallashgan 

ko‘rsatkichini ishlab chiqish.
Tahlillar O‘zbekiston Respublikasi Statistika agentligining 2020–2024-yillar bo‘yicha rasmiy statistik 

ma’lumotlari, Namangan viloyati hokimligi, iqtisodiyot va moliya boshqarmasi axborotlari, xalqaro tashkilotlar 
— GEM, UN Women, World Bank, OECD hisobotlari, shuningdek, ilmiy maqolalar, monografiyalar va ilmiy 
nashrlar, ekspertlar bilan suhbatlar hamda amaliy kuzatuvlar kabi manbalar asosida amalga oshirildi.

 
T A H L I L  V A  N A T I J A L A R

Ushbu tadqiqot doirasida ayollar tadbirkorligi rivojlanishining darajasini aniqlash uchun ATRI — ayollar 
tadbirkorligi rivojlanish indeksi taklif qilindi. Indeks quyidagi to‘rtta blokdan iborat (1-jadval):

1.	 Iqtisodiy ko‘rsatkichlar (E-blok): ayollar tomonidan boshqarilayotgan tadbirkorlik subyektlari ulushi; 
ayollar bizneslarida qo‘shilgan qiymat hajmi; ayollar ulushi bo‘lgan startaplar soni; soliq to‘lovlari; eksport 
faoliyati; daromad dinamikasi.

2.	 Ijtimoiy ko‘rsatkichlar (S-blok): ayollar bandlik darajasi; ayollar o‘rtasida tadbirkorlik motivatsiyasi; 
ta’lim, malaka oshirish va biznes ko‘nikmalari darajasi; ayollarning ijtimoiy himoya bilan ta’minlanishi.

3.	 Institutsional ko‘rsatkichlar (I-blok): kredit va moliyaviy resurslarga kirish imkoniyati; davlat qo‘llovi 
(grantlar, subsidiyalar, startap fondlari); huquqiy va ma’muriy tartibotlarning qulayligi; infratuzilma — biznes 
inkubatorlar va tadbirkorlik markazlari.

4.	 Ekologik va innovatsion ko‘rsatkichlar (G-blok): yashil iqtisodiyotga moslashgan ayollar biznesi ulushi; 
innovatsion g‘oya va texnologiyalarni joriy etish; raqamli savodxonlik; resurs tejovchi texnologiyalarni qo‘llash.

1-jadval. Ayollar tadbirkorligi rivojlanish Indeksi tarkibi
Subindekslar Ko‘rsatkichlar mazmuni Og‘irlik (%)

Iqtisodiy (E)

daromad va foydaning o‘sish sur’ati;
jalb qilingan investitsiyalar hajmi; 
kredit resurslaridan foydalanish darajasi; 
eksportga yo‘naltirilgan mahsulotlar ulushi; innovatsion mahsulotlar va 
xizmatlar hissasi.

40

Ijtimoiy (S)

yaratilgan ish o‘rinlari soni;
ayollar bandligi darajasi;
malaka va ta’lim ko‘rsatkichlari;
oilaviy yuklama va vaqt resurslarining taqsimoti;
ijtimoiy mas’uliyatli biznes loyihalarining mavjudligi.

30

Institutsional (I)

davlat xizmatlaridan foydalanish qulayligi;
soliqlar va ruxsat berish jarayonlarining soddaligi;
kredit va subsidiyalarga kirish imkoniyati;
biznes inkubatorlar va klasterlarda ishtirok etish darajasi.

15

Ekologik (G)

ekologik toza texnologiyalardan foydalanish;
energiya va resurs tejamkorligi;
chiqindilarni kamaytirish choralari;
qayta tiklanuvchi energiya manbalaridan foydalanish.

15

Jami 100

Har bir blok bo‘yicha indikatorlar 0 dan 1 gacha normalizatsiya qilinadi va yakuniy indeks quyidagi formula 
asosida hisoblanadi:

ATRI=wE⋅E+wS⋅S+wI⋅I+wG⋅G (1)

Formuladagi: E,S, I, G – blok bo‘yicha normalizatsiya qilingan ko‘rsatkichlar;
 wE, wS, wI, wG — bu har bir subindeksning umumiy ATRI indeksiga ta’sir darajasini bildiruvchi og‘irlik 

koeffitsientlari bo‘lib, ularning yig‘indisi 1 ga teng (2-jadval):
wE​+wS​+wI​+wG​=1 (2)

2-jadval. Tadqiqot doirasida quyidagi nisbatlar asosli deb topildi(2-jadval)
Subindeks Belgilanishi Og‘irlik

Iqtisodiy wE 0,40

Ijtimoiy wS 0,30

Institutsional wI 0,15

Ekologik wG 0,15

Bu taqsimot ayollar tadbirkorligida iqtisodiy va ijtimoiy omillar yetakchi, biroq institutsional va ekologik 
jihatlar ham muhim ekanini ko‘rsatadi (3-jadval).

3-jadval. ATRI qiymati 0 dan 1 gacha oraliqda bo‘ladi
ATRI qiymati Baholash darajasi
0,00 – 0,40 Past rivojlangan
0,41 – 0,60 O‘rtacha rivojlangan
0,61 – 0,80 Yaxshi rivojlangan
0,81 – 1,00 Yuqori rivojlangan

E, S, I, G – blok bo‘yicha normalizatsiya qilingan ko‘rsatkichlar.
Tahlil jarayonida quyidagi usullar qo‘llanildi:
1. Deskriptiv statistika: o‘rtacha qiymat, medianа, dispersiya; indekslar dinamikasi; hududlar kesimidagi 

taqqoslash.

2. Korrelatsion tahlil: Ayollar tadbirkorligi bilan bog‘liq omillarning o‘zaro ta’siri (bandlik, kreditlar, ta’lim, 
innovatsiya darajasi va boshqalar).

3. Faktor tahlili: Indikatorlar orasidan eng muhimlarini ajratib olish maqsadida qo‘llanildi.
4. Ekspert baholash usullari (Delphi uslubi):ATRI indeksining og‘irlik koeffitsientlarini aniqlash uchun 

iqtisodchi-olimlar, tadbirkorlar, bank xodimlari va davlat organlari ekspertlari fikri tahlil qilindi.
Amaliy tadqiqot bosqichlari
1.	 Normativ-huquqiy asoslarni o‘rganish. O‘zbekiston va xalqaro tajribaga oid qonunchilik tahlili.
2.	 Statistik ma’lumotlarni yig‘ish. 2020–2024 yillar uchun Namangan viloyati bo‘yicha.
3.	 Indikatorlar tizimini ishlab chiqish.  E, S, I va G bloklari asosida.
4.	 ATRI indeksini hisoblash. Har bir indikator bo‘yicha ballar va og‘irliklar asosida.
5.	 Hududiy tahlil. Namangan viloyati tuman va shaharlar kesimida baholash.
6.	 Metodologiyani takomillashtirish bo‘yicha takliflar ishlab chiqish.
 Ayollar tadbirkorligini baholash uchun O‘zbekiston sharoitiga mos, kompleks va ko‘p mezonli indeks – 

ATRI taklif qilindi; yashil iqtisodiyot, startap ekotizimi va raqamli ko‘nikmalar indikatorlar tizimiga birlashtirildi; 
namangan viloyatida ayollar tadbirkorligi rivojlanishi bo‘yicha 2020–2024 yillar kesimidagi yangi tahliliy 
ma’lumotlar shakllantirildi; mahalliy sharoit uchun amaliyotga yo‘naltirilgan baholash modeli ishlab chiqildi. 

X U L O S A  V A  T A K L I F L A R
Tadqiqot natijalari shuni ko‘rsatdiki, Namangan viloyatida ayollar tadbirkorligi so‘nggi yillarda sezilarli 

darajada rivojlanib bormoqda, biroq uning iqtisodiy, ijtimoiy, institutsional va ekologik samaradorligini baholashga 
doir mavjud metodologiyalar hudud real sektorining o‘ziga xos xususiyatlarini to‘liq aks ettirmaydi. Amaldagi 
baholash mezonlarining ko‘pchiligi faqat iqtisodiy ko‘rsatkichlarga - daromad, soliq to‘lovlari, kreditlar va ish 
o‘rinlariga qaratilgan bo‘lib, ayol tadbirkorlarning innovatsion faolligi, startap salohiyati, raqamli ko‘nikmalari, 
ekologik texnologiyalarni joriy etish darajasi kabi muhim jihatlar yetarlicha yoritilmaydi[10].

Tadqiqot davomida ishlab chiqilgan ATRI - Ayollar tadbirkorligi rivojlanish indeksi ayollar biznesining ko‘p 
qirrali rivojlanishini baholash uchun kompleks ilmiy-uslubiy yondashuvni taqdim etdi. Mazkur indeks iqtisodiy, 
ijtimoiy, institutsional va ekologik ko‘rsatkichlarni birlashtirgani bilan amaldagi yondashuvlardan tubdan farq 
qiladi. ATRI indeksini Namangan viloyati misolida qo‘llash natijalari hududlarda gender tenglikni ta’minlash, 
ayollar bandligini oshirish, startaplarni rivojlantirish, yashil iqtisodiyotga o‘tish jarayonini kuchaytirish hamda 
davlat siyosatini aniq maqsadlarga yo‘naltirish imkoniyatini yaratadi.

Shuningdek, tadqiqot Namangan viloyatida ayollar tadbirkorligi rivojiga to‘sqinlik qilayotgan tizimli 
muammolarni - moliyaviy resurslarga kirish cheklanganligi, biznes yuritishdagi byurokratik jarayonlar, malaka 
yetishmasligi, gender stereotiplari va institutsional qo‘llab-quvvatlash darajasining notekisligini aniq ko‘rsatib 
berdi. Ushbu to‘siqlarni bartaraf etish ayollar tadbirkorligini yanada kengaytirish va hudud iqtisodiyotining 
innovatsion rivojlanishiga xizmat qiladi.

1. ATRI indeksini Namangan viloyati darajasida joriy etish: Har yili viloyatning barcha tuman va shaharlarida 
ayollar tadbirkorligi rivojlanish darajasini anketa, statistika va ekspert baholash asosida aniqlash; ATRI reytingini 
e’lon qilish orqali raqobatbardosh hududlar shakllanishiga ko‘maklashish.

2. Ayollar uchun moliyaviy xizmatlar infratuzilmasini kengaytirish: Ayollar tadbirkorlik loyihalari uchun 
past foizli kreditlar, grantlar va mikromoliyalashtirish tizimini kengaytirish; Ayollar startaplari uchun alohida 
investitsiya platformasini yaratish.

3. Biznes jarayonlarini soddalashtirish va raqamlashtirish: Ruxsatnomalar, soliq va kredit olish jarayonlarini 
ayollar uchun alohida “yengil yo‘lak” orqali soddalashtirish; “Ayollar biznesi portali”ni ishga tushirish va barcha 
xizmatlarni bir platformada to‘plash.

4. Ayollar malakasini oshirish bo‘yicha hududiy markazlar faoliyatini kuchaytirish: Raqamli texnologiyalar, 
marketing, eksport, moliyaviy savodxonlik va innovatsion startaplar bo‘yicha bepul treninglar tashkil etish; 
Mahallalarda ayollar uchun mentorlik va kouçing dasturlarini yo‘lga qo‘yish.

5. Ayollar startaplarini qo‘llab-quvvatlash ekotizimini rivojlantirish: Inkubator va akselelatorlarni ayollar 
talabiga moslashtirish; Texnologik, ekologik va eksportga yo‘naltirilgan startaplar uchun alohida grant 
dasturlarini yo‘lga qo‘yish.

6. Yashil iqtisodiyotga o‘tishni rag‘batlantirish: Energiya tejovchi texnologiyalar joriy qilgan ayol tadbirkorlar 
uchun subsidiyalar berish; Ekologik toza mahsulotlar ishlab chiqarayotgan ayollar bizneslari uchun sertifikatsiya 
jarayonlarini soddalashtirish.

7. Gender stereotiplarini kamaytirishga qaratilgan ijtimoiy dasturlar: Oilaviy yuklama bilan biznes faoliyatini 
uyg‘unlashtirish imkoniyatlarini kengaytirish (bolalarni parvarishlash markazlari, yarim kunlik ish imkoniyatlari); 
Ayollar tadbirkorligi haqida ommaviy axborot vositalarida targ‘ibot dasturlarini kuchaytirish.

8. Ayollar tadbirkorligi bo‘yicha yagona hududiy ma’lumotlar bazasini yaratish: Tadbirkor ayollar soni, 
loyihalar turi, startaplar, kreditlar, eksport hajmi, innovatsion faoliyat bo‘yicha to‘liq elektron baza shakllantirish; 
Tahliliy hisobotlarni har chorakda e’lon qilib borish.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining “2022–2026 yillarga mo‘ljallangan Yangi O‘zbekiston taraqqiyot strategiyasi 

to‘g‘risida”gi Farmoni.
2.	 O‘zbekiston Respublikasi Prezidentining “Ayollar tadbirkorligini qo‘llab-quvvatlash tizimini takomillashtirish chora-

tadbirlari to‘g‘risida”gi Qarori.
3.	 O‘zbekiston Respublikasi Vazirlar Mahkamasining “Yashil iqtisodiyot strategiyasini amalga oshirish chora-tadbirlari” 

haqidagi qarorlari.
4.	 O‘zbekiston Respublikasi Davlat statistika qo‘mitasi. Namangan viloyatining 2020–2024 yillar bo‘yicha ijtimoiy-iqtisodiy 

rivojlanish ko‘rsatkichlari.
5.	 Gender tenglikni ta’minlash bo‘yicha Milliy strategiya (2020–2030).
6.	 Becker, G. (2009). Human Capital Theory. University of Chicago Press.
7.	 Brush, C., Greene, P., & Welter, F. (2019). Women’s Entrepreneurship Across Countries. Entrepreneurship Theory 

and Practice.
8.	 Minniti, M. (2010). Female entrepreneurship and economic development. European Journal of Development Research.
9.	 Global Entrepreneurship Monitor (GEM). Women’s Entrepreneurship Report (2020–2023).
10.	 UNDP. (2022). Women’s Economic Empowerment and Sustainable Development.



2025. № 12

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Iskandar IslomovIskandar Islomov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




